
1.  Crynodeb Gweithredol
1.1 Daeth Safonau’r Gymraeg i rym yn 2016 ac mae’n ofynnol i’r Cyngor gydymffurfio gydag 171 o 

Safonau. Mae’r Safonau hyn yn sicrhau bod y Cyngor yn trin y Gymraeg a’r Saesneg yn gyfartal ac yn 
parchu hawliau siaradwyr Cymraeg. 

1.2 Mae’r Cyngor wedi croesawu cyflwyniad y Safonau a’r cyfleoedd i gynyddu darpariaeth 
gwasanaethau drwy gyfrwng y Gymraeg yn ogystal â’r hawliau y maent yn eu cynnig i’r cyhoedd a’n 
staff. Rydym yn falch o’n hetifeddiaeth a’n diwylliant Cymreig a’r iaith Gymraeg yn Wrecsam. Mae’r 
Cyngor yn credu bod parchu a bodloni dewisiadau iaith ei gwsmeriaid yn ganolog i ofal cwsmer da 
ac effeithiol. Rydym yn darparu gwasanaethau i’r bobl fwyaf diamddiffyn yn ein cymunedau ac mae 
sicrhau y gall unigolion gael mynediad at wasanaethau yn eu hiaith gyntaf yn arbennig o bwysig. 

1.3  Ar ôl 7 mlynedd o weithredu dan y Safonau, mae’r Cyngor wedi gwneud cynnydd da wrth 
gydymffurfio â’r Safonau a hyrwyddo’r Gymraeg a diwylliant Cymru yn Wrecsam. Mae meysydd 
i’w gwella o hyd, yn enwedig o ran recriwtio a datblygu’r gweithlu a bydd gwaith yn y maes hwn yn 
parhau yn 2023/24. Rydym wedi cryfhau’r cysylltiadau rhwng yr Iaith Gymraeg a Chynllun y Cyngor 
ac rydym yn parhau i sicrhau y caiff y Gymraeg ei phrif ffrydio yn ein holl flaenoriaethau a’n polisïau. 

1.4  Dros y flwyddyn ddiwethaf, rydym wedi cael llai o gwynion trwy Gomisiynydd y Gymraeg, sy’n 
dangos ein bod yn gwella a cheisio darparu mwy o wasanaethau trwy gyfrwng y Gymraeg. 

1.5  Ar 06 Rhagfyr 2022 fe dderbynion ganlyniadau Cyfrifiad 2021 a oedd yn dangos dirywiad pellach 
mewn siaradwyr Cymraeg ar draws pob un ond pedwar o’r awdurdodau lleol yng Nghymru. Yn 
Wrecsam mae lleihad o 0.7% wedi bod yn nifer cyffredinol y siaradwyr Cymraeg o’i gymharu â 2011, 
sydd oddeutu 700 yn llai o siaradwyr Cymraeg 3-15 oed yn y fwrdeistref sirol. Er fod hyn yn siomedig, 
mae dadansoddiad dechreuol hefyd yn dangos cynnydd calonogol yn nifer y siaradwyr Cymraeg 16-
44 oed yn Wrecsam, cynnydd o 1.7% o’i gymharu â 2011. Mae’r ddemograffeg hon yn hanfodol gan ei 
fod yn cynnwys pobl sy’n gadael addysg i ddechrau gwaith, y rhai sy’n cynllunio ar gyfer magu teulu 
a gwneud cais ar gyfer llefydd mewn ysgolion. 

1.6  Ar 09 Mai, mabwysiadodd y bwrdd gweithredol y Strategaeth Hyrwyddo’r Gymraeg 2022 – 2027 
sy’n nodi sut fydd y Cyngor yn hyrwyddo’r Gymraeg a diwylliant yn Wrecsam. Cafodd y strategaeth ei 
drafftio gan y cyngor a grŵp o fudd-ddeiliaid allweddol i sicrhau bod camau gweithredu a thargedau 
ynddi yn gyraeddadwy ac yn arwain at y canlyniadau dymunol. Gellir canfod yr adolygiad hyrwyddo 
blaenorol a gynhaliwyd gan Nico.cymru yma, ac fe groesawon ni’r adolygiad a’r argymhellion a 
gyflwynwyd. 

https://www.wrecsam.gov.uk/service/canmoliaeth-chwynion/safonaur-gymraeg
https://www.wrecsam.gov.uk/service/canmoliaeth-chwynion/safonaur-gymraeg

2.  Cyflwyniad
2.1  Mae’r Gymraeg yn rhan o bortffolio Aelod Arweiniol yr Amgylchedd ac mae cyfrifoldeb uwch 

swyddog yn dod dan y Prif Swyddog Llywodraethu a Chwsmeriaid, gyda chefnogaeth gan 
y Prif Swyddog Gofal Cymdeithasol, sef Cefnogwr Iaith Gymraeg y Cyngor ar yr Uwch Dîm 
Arweinyddiaeth. Caiff materion sy’n ymwneud â’r Gymraeg eu cyfeirio i’r Bwrdd Gweithredol neu’r 
Pwyllgor Craffu Cwsmeriaid, Perfformiad, Adnoddau a Llywodraethu. Mae gan y Cyngor Grŵp 
Aelodau a Swyddogion Iaith Gymraeg. 

2.2  Mae cyfrifoldebau gweithredol dros weithredu’r Safonau’n eistedd o fewn yr adran Llywodraethu a 
Chwsmeriaid. Y Pennaeth Gwasanaeth, Cwsmer a Chymreig sy’n cynnal trosolwg strategol gyda 
Swyddog y Gymraeg, dan reolaeth yr Arweinydd Cwynion a Chydymffurfiaeth y Gymraeg, sydd 
â chyfrifoldeb o ddydd i ddydd dros gydymffurfio â’r Safonau. Mae hyn yn cynnwys hyrwyddo a 
hwyluso’r Gymraeg yn y Fwrdeistref Sirol a chyflawni’r targedau a chamau gweithredu yn strategaeth 
hyrwyddo’r Gymraeg 5 mlynedd y Cyngor.

2.3  Mae’n ofynnol i’r Cyngor gyhoeddi adroddiad blynyddol erbyn 30 Mehefin fel y nodir yn Safonau 
158, 164 a 170 er mwyn adrodd ar gynnydd o ran cydymffurfedd a’r Safonau yn y meysydd canlynol: 
Darpariaeth Gwasanaeth, Gweithredol a Llunio Polisïau. Mae copi llawn o’r Safonau i’w weld yma. 

2.4 Mae’r adroddiad hwn yn ymwneud â’r cyfnod 1 Ebrill 2022 i 31 Mawrth 2023. 

3.  Cydymffurfiaeth â’r Safonau Darparu Gwasanaeth
3.1  Yn dilyn ein cyfarfod adolygiad blynyddol gyda swyddog cydymffurfiaeth y Gymraeg ein hardal, 

gofynnon ni bod adolygiad o ardaloedd y dderbynfa’n cael ei gwblhau. O ganlyniad i’r adolygiad, 
fe nodon ni nad yw nifer o ardaloedd y dderbynfa yn gallu cynnig gwasanaeth drwy gyfrwng y 
Gymraeg oherwydd diffyg siaradwyr Cymraeg. Mae swyddog y Gymraeg yn gweithio gyda rheolwyr 
ac arweinwyr tîm i edrych ar wella’r gwasanaethau hyn drwy recriwtio a hyfforddi’r gweithlu 
presennol. 

3.2  Er mwyn sicrhau bod pob gweithiwr yn ymwybodol o’r Safonau Darparu Gwasanaeth, rydym yn 
darparu gwybodaeth yn rheolaidd i reolwyr a staff am amryw agweddau ar y Safonau er mwyn 
sicrhau bod yr holl staff yn ymwybodol o’u cyfrifoldebau. Mae gofyn i bob gweithiwr sicrhau eu 
bod yn cydymffurfio â’r Safonau a cheisio cyngor gan Swyddog y Gymraeg os nad ydynt yn siŵr 
am fater penodol. Yn 2022/23, roedd y Cyngor yn destun nifer o ymchwiliadau a gynhaliwyd gan 
Gomisiynydd y Gymraeg. Gweler Adran 6.2, yr adrannau am gwynion ac ymchwiliadau. 

3.3  Mae grŵp o Gefnogwyr y Gymraeg yn gweithredu o fewn y Cyngor. Nod y grŵp yw hybu’r Gymraeg 
ar draws y Cyngor, hyrwyddo’r defnydd o’r Gymraeg ymysg staff, rhannu arfer da yn y meysydd 
gwasanaeth a chyfrannu at gynlluniau sy’n ceisio cynyddu’r defnydd o’r Gymraeg. Bydd y grŵp yn 
chwarae rôl bwysig wrth gynllunio a darparu’r Eisteddfod Genedlaethol 2025. 

https://www.wrecsam.gov.uk/service/canmoliaeth-chwynion/safonaur-gymraeg

4.  Cydymffurfiaeth â Safonau Llunio Polisïau 
4.1  Mae pecyn asesu effaith integredig nawr yng nghamau terfynol ei gyfnod profi a bydd yn cael ei 

lansio ar ddiwedd 2023. Bydd hyn yn sicrhau bod ystyriaeth lawn yn cael ei rhoi i effaith unrhyw 
bolisïau newydd neu brosiectau mawr ar y Gymraeg a Diwylliant Cymru. Unwaith mae asesiad yn 
cael ei gwblhau, bydd yn cael ei anfon yn awtomatig i’r swyddog Gymraeg i fonitro’r ymatebion a 
herio unrhyw rai pan fo’r angen. 

4.2  Mewn blynyddoedd blaenorol, cynhaliodd y Cyngor arolwg blynyddol a oedd yn ceisio barn 
preswylwyr am y Gymraeg pan fyddant yn cysylltu â’r Cyngor a hefyd am eu defnydd o’r Gymraeg 
mewn lleoliad cymdeithasol ac ar-lein. Byddwn yn adolygu’r holiadur i gynnwys cwestiynau sy’n 
targedu dysgwyr ac ein disgyblion uwchradd sy’n siarad Cymraeg. 

5.  Cydymffurfiaeth â Safonau Gweithredol
5.2  Mae’r Cyngor wedi creu safle dynodedig ar y fewnrwyd sy’n rhoi arweiniad ar y Safonau, yr hyn 

a ddisgwylir gan weithwyr wrth roi’r Safonau ar waith, cwestiynau cyffredin, hawliau siaradwyr 
Cymraeg a chyfleoedd i ddysgu’r iaith. Lansiwyd platfform mewnrwyd staff newydd yn 2021 a 
diwygiwyd yr holl ganllawiau i staff cyn symud y cynnwys i’r platfform newydd i sicrhau ei fod yn 
gyfredol a hawdd ei ddefnyddio. Bydd y cynnwys hwn ar gael yn y Gymraeg, ynghyd â’r holl fodiwlau 
e-ddysgu gorfodol. 

5.3 Mae’r rhwydwaith siaradwyr Cymraeg yn cynnal grŵp ‘Paned a Sgwrs yn Tŷ Pawb bob tair wythnos. 
Ei nod yw rhoi cyfle i staff sy’n dysgu Cymraeg i’w hymarfer, magu hyder a chlywed Cymraeg lafar 
anffurfiol. Mae’n bwysig bod siaradwyr a dysgwyr Cymraeg yn y Cyngor yn dod i adnabod ei gilydd 
er mwyn normaleiddio defnydd bob dydd o’r iaith yn y gweithle. 

5.4  Mae pecyn meddalwedd Cysgliad wedi’i ddarparu i bob siaradwr Cymraeg a dysgwyr Cymraeg yn y 
Cyngor sydd wedi gofyn amdano. Gall y defnyddiwr ei osod yn uniongyrchol hefyd trwy’r ‘Ganolfan 
Feddalwedd’ ar eu cyfrifiaduron personol a gliniaduron. Mae’n cynnwys dau ap, ‘Cysill’, sy’n gwirio 
gramadeg a sillafu, a ‘Cysgeir’, sy’n eiriadur Saesneg – Cymraeg digidol. 

5.5  Mae adnoddau ar gyfer cefnogi dysgwyr a siaradwyr Cymraeg ar gael ar y fewnrwyd ac yn cael eu 
hadolygu’n rheolaidd er mwyn sicrhau eu bod yn parhau i fod yn gyfredol ac yn ddefnyddiol. 

5.6  Rhoddwyd cyfarwyddiadau ar sut i roi ‘Iaith Gwaith’ mewn llofnodion e-bost ac mae llofnodion 
e-bost awtomatig staff y cyngor bellach yn ddwyieithog. Yn ogystal mae teitlau swyddi staff i 
gyd yn ddwyieithog, felly hefyd negeseuon ‘allan o’r swyddfa’. Adolygodd Swyddog y Gymraeg yr 
ymatebion awtomatig o’n cyfeiriadau e-bost cyhoeddedig i gyd, gan gysylltu gyda’r sawl nad oedd yn 
cydymffurfio gyda’r safonau, ac fe’u newidiwyd yn brydlon. 

5.7  Mae enghreifftiau wedi’u recordio o negeseuon ffôn ar gael ar y fewnrwyd staff i’w defnyddio ar 
ddyfeisiau symudol neu beiriannau ateb staff. 

5.8  Mae’r tîm Adnoddau Dynol wedi gwella adran asesu sgiliau iaith Gymraeg y ffurflen rheoli swyddi 
gwag. Mae hyn wedi arwain at ragor o swyddi’n cael eu hysbysebu fel ‘Cymraeg yn Hanfodol’ a’r 
rheiny lle mae angen dysgu Cymraeg i lefel y cytunir arni. 

5.9 Mae sgiliau iaith staff i’w gweld yn yr adran Monitro Perfformiad yn Atodiad 3 isod.

6.  Cwynion

6.1  Yn ystod 2022/23, cafodd y Cyngor 3 cwyn gan aelodau’r cyhoedd ac mae’r rhain wedi’u cofnodi,  
 eu hymchwilio a’u nodi isod.recorded, investigated and documented as below.

Cwyn Cam gweithredu Dyddiad Derbyn Adran 

Llythyr a anfonwyd yn 
Saesneg yn unig gan y 
swyddfa ystadau tai

Contacted the manager at Rhos Estate 
office and recommended that the member 
of staff complete the Welsh language 
Awareness module. Email sent to the 
customer. 

29/09/2022 Tai a’r Economi

Gadawyd cerdyn galw 
heibio gan weithiwr 
wedi’i gontractio i 
CBSW.

Cysylltwyd â’r Rheolwr yn swyddfa ystadau 
Rhos, ac awgrymwyd bod yr aelod o staff 
yn cwblhau’r modiwl Ymwybyddiaeth Iaith. 
Anfonwyd e-bost at y cwsmer. 

29/09/2022 Tai a’r Economi

6.2  Yn ychwanegol, mae’r Cyngor wedi bod yn destun 4 ymchwiliad a roddwyd ar waith gan y 
Dirprwy Gomisiynydd mewn ymateb i gwynion a wnaed yn uniongyrchol iddi hi ynglŷn â diffyg 
cydymffurfedd honedig y Cyngor â’i Safonau Iaith Gymraeg. Cynhaliwyd yr ymchwiliadau hyn o dan 
adran 71 Mesur y Gymraeg (2011) ac maent wedi’u crynhoi isod.

cyf derbyniwyd Pwnc y 
gŵyn Cwyn Adran 

Canly- 
niad

Cam  
Gweithredu 

CS1008 05/05/2022 Teleffoni galwad ffôn i’r 
llinell dyledwyr a 
chamgymeriadau ar 
dderbynneb e-bost 
awtomatig

Llywodraethu 
a 

Chwsmeriaid 

Cadarnhawyd Cynllun 
Gweithredu 

Gorfodi 

CS1023 12/09/2022 Llenyddiaeth/
Dogfennau 

Llythyr a anfonwyd yn 
Saesneg yn unig gan y 
swyddfa ystadau tai 

Tai a’r 
Economi

Cadarnhawyd 
yn rhannol 

Camau 
gweithredu 

gorfodi 
CS1053 29/09/2022 Gwasanaeth Diffyg Gwersi Nofio drwy 

gyfrwng y Gymraeg a 
phorth gwe cynnydd 
Nofio Hamdden 
Freedom ddim ar gael 
yn y Gymraeg 

Cyllid a 
TGCh

Cadarnhawyd 
yn rhannol 

Camau 
gorfodi 

CS1110 29/02/2023 Gwasanaeth E-bost Awtomatig 
Hamdden Freedom, 
e-bost cyffredinol a 
Galwad Ffôn

Cyllid a 
TGCh 

Parhaus Ymateb 
wedi’i 

anfon i’r 
comisiynydd 

6.3  Camau gorfodi 

 Yn dilyn ymchwiliadau a gynhaliwyd gan Gomisiynydd y Gymraeg, mae’r Cyngor yn derbyn 
hysbysiadau gorfodi pan mae cwynion yn cael eu cadarnhau. Weithiau, mae’r camau gorfodi hyn yn 
ei gwneud yn ofynnol i’r Cyngor ddiwygio prosesau a gweithdrefnau neu gyflwyno rhai newydd er 
mwyn osgoi achosion eraill o ddiffyg cydymffurfio. Rydym wedi cyflwyno nifer o fesurau cadarnhaol 
o ganlyniad i hyn, e.e. e-fodiwlau hyfforddiant gorfodol i bob aelod o staff: 

• ‘Safonau’r Gymraeg - Canllawiau ar gyfer cyflawni gwasanaeth dwyieithog’ ar-lein.

• ‘Ymdrin â Galwadau Ffôn yn y Gymraeg’ - I bob aelod o staff sy’n ateb galwadau ffôn gan y cyhoedd. 

• ‘Ymwybyddiaeth Iaith’ - Pob aelod o staff ac aelodau etholedig.

 Bydd y modiwlau hyn ar gael yn fuan i’n partneriaid wedi’u contractio sy’n darparu swyddogaeth 
sy’n seiliedig ar wasanaeth cwsmer, i’n preswylwyr neu ymwelwyr. Mae modiwl pellach yn cael ei 
ddatblygu ar hyn o bryd ar gyfer rheolwyr ac arweinwyr tîm, a fydd yn darparu canllawiau ar: lunio 
polisi, cynllunio’r gweithlu, defnyddio’r Gymraeg yn y gweithle, cynnal cyfarfodydd / cynadleddau, 
caffael a chontractau. 

 Rydym yn parhau i weithio’n agos gyda Chomisiynydd y Gymraeg a’i swyddogion i sicrhau ein bod 
yn dehongli’r Safonau’n gywir wrth ddarparu gwasanaethau i’r cyhoedd.

7.  Hyfforddiant a Recriwtio
7.1  Rydym yn parhau i brofi problemau wrth benodi siaradwyr Cymraeg i rolau rheng flaen. Er gwaethaf 

ein hymdrechion gorau i gynyddu gwelededd ein swyddi gwag, mae rhai rheolwyr yn derbyn nifer 
fechan iawn o geisiadau am swyddi gan siaradwyr Cymraeg addas. Mae ein swyddog y Gymraeg, 
ynghyd â chynrychiolwyr o fforwm sirol y Gymraeg wedi ffurfio is-grŵp ‘Recriwtio yn y Gymraeg’ 
i weithio mewn partneriaeth ar draws Sir y Fflint a Wrecsam i godi ymwybyddiaeth o’r cyfleoedd 
hyn. Cafodd tîm y wasg a marchnata’r Cyngor gyfle i dreialu rhoi hysbysebion am dâl ar safleoedd 
swyddi ar-lein megis LinkedIn ac Indeed.com, sydd wedi bod yn llwyddiannus yn cynyddu’r nifer o 
ymgeiswyr; bydd hyn yn parhau yn amodol ar gyllideb. 

7.2  Dros y flwyddyn ddiwethaf, rydym wedi gweld cynnydd cadarnhaol yn y nifer o staff sy’n dysgu 
Cymraeg yng Ngholeg Cambria, ac ar y cyrsiau ‘Cymraeg Gwaith’ ar-lein. Fel y manylir arno yn 
Strategaeth Hyrwyddo’r Gymraeg 2022-2027, bydd pob aelod o staff ac aelodau etholedig yn 
cyflawni lefel 1 o leiaf erbyn 2027, ac felly rydym yn disgwyl y bydd niferoedd yn cynyddu’n sylweddol, 
ac rydym yn gobeithio y bydd rhagor o staff yn dysgu i lefelau uwch wedi hynny. 

DANGOSYDD PERFFORMIAD GWIR BERFFORMIAD

Nifer a % y staff sydd wedi cael hyfforddiant Cymraeg 
i lefel cydymffurfio benodol.

Yn ystod 2022/23 roedd 14 aelod o staff yn astudio 
Cymraeg drwy Goleg Cambria sy’n cyfateb i 0.44% o’r 
gweithlu nad ydynt yn athrawon*. 

Cwblhaodd 6 aelod arall o staff gwrs peilot 8 wythnos, 
a chofrestrodd 8 aelod arall o staff i’r cyrsiau ar-lein 
am ddim drwy Dysgu Cymraeg.

Nifer a % y staff sy’n cael hyfforddiant ymwybyddiaeth 
iaith. 

Yn ystod 2022/23 cwblhaodd 444 aelod o staff y 
modiwl e-ddysgu Ymwybyddiaeth Iaith, a oedd yn 
cyfateb i 13.95% o’r gweithlu. 

Cyfanswm nifer y staff sydd wedi cwblhau’r modiwl 
hyd yma yw 1592 sef 50% o’r gweithlu

Y nifer o swyddi newydd a swyddi gwag a 
hysbysebwyd yn ystod y flwyddyn a gafodd eu 
categoreiddio fel swyddi lle’r oedd:

Sgiliau Cymraeg yn hanfodol - 60 

Angen dysgu sgiliau Cymraeg wrth gael eu penodi i’r 
swydd - 7 

Sgiliau Cymraeg yn ddymunol - 625 

Sgiliau Cymraeg ddim yn angenrheidiol - 600

Nifer a % y staff yng ngwasanaeth y sefydliad sy’n 
gallu siarad Cymraeg (i) Yn ôl adran (ii) Yn ôl graddfa 
neu swydd (iii) Fesul gweithle

Gweler Atodiad 1 (isod) am ragor o fanylion

8.  Llwyddiannau a Chamau Gweithredu’r Dyfodol 
8.1  Comisiynodd swyddog y Gymraeg a’r adran addysg ddau fideo hyrwyddo, a oedd yn amlygu 

manteision addysg drwy gyfrwng y Gymraeg. Bydd y fideos hyn yn cael eu defnyddio bob 
tro mae cyfnod cofrestru ar gyfer lleoedd ysgolion fel bod rhieni’n ymwybodol o’r dewisiadau 
cyfrwng Cymraeg yn Wrecsam. Maent yn hyrwyddo’r cynllun ‘Trochi’ hefyd, sy’n rhoi dewis i blant 
drosglwyddo i addysg cyfrwng Cymraeg hyd at flwyddyn 7. 

 Ydych chi wedi ystyried addysg cyfrwng Cymraeg i’ch plentyn?  
Newyddion Cyngor Wrecsam

 Gwneud cais am le i’ch plentyn mewn meithrinfa?  
Newyddion Cyngor Wrecsam

 Mae fideos hyrwyddo pellach wedi’u cynllunio ar gyfer ysgolion cyfrwng Cymraeg yn 
ddiweddarach yn 2023. 

8.2  Gyda’r posibilrwydd cyffrous o gynnal yr Eisteddfod Genedlaethol 2025, mae hyn yn rhoi cyfle gwych 
i ni hyrwyddo’r iaith a diwylliant Cymru i’n preswylwyr ac ymwelwyr, yn y cyfnod cyn, ac yn ystod y 
digwyddiad ei hun. Rydym eisiau i’r gymuned gyfan fod yn rhan o’r dathliadau, a dyma fydd un o’r 
themâu parhaus wrth gynllunio am, a darparu’r digwyddiad cenedlaethol hwn. 

8.3  HWB Cymraeg @ Focus Wales 2022 /2023

 Unwaith eto, roedd y digwyddiad yn llwyddiant mawr gan gynnal amrywiaeth o weithgareddau i 
blant, gwersi Cymraeg yn ystod y dydd, yna adloniant Cymraeg a rhyngwladol newydd a sefydledig 
gyda’r nos. Mae creu rhagor o gyfleoedd i breswylwyr ddefnyddio’r Gymraeg yn gymdeithasol yn 
gam pwysig o ran normaleiddio ei defnydd dyddiol ac o ran gwella canfyddiad Wrecsam fel tref 
ffyniannus Gymraeg ei hiaith. Mae rhoi cyfle i blant yn ein hysgolion cyfrwng Cymraeg ddefnyddio 
eu Cymraeg tu allan i’r ystafell ddosbarth cyn bwysiced. 

 Eleni, denodd yr HWB Cymraeg sylw cadarnhaol gan y wasg gan Radio Cymru, Radio Wales ac S4C 
gyda chyfweliadau byw o’r tu allan i’r Tipi, Tŷ Pawb a Phrifysgol Glyndŵr ar gyfer y rhaglen deledu 
Gymraeg, Heno. 

 HWB Cymraeg yn ôl eto ar gyfer FOCUS Wales! Newyddion Cyngor Wrecsam

 Canolfan Gymraeg a diwylliannol ‘Hwb Cymraeg’ yn dychwelyd unwaith eto yn FOCUS Wales 
Newyddion Cyngor Wrecsam

https://newyddion.wrecsam.gov.uk/have-you-considered-welsh-medium-education-for-your-child/
https://newyddion.wrecsam.gov.uk/applying-for-a-nursery-place-for-your-child/
https://newyddion.wrecsam.gov.uk/hwb-cymraeg-yn-ol-eto-ar-gyfer-focus-wales/
https://news.wrexham.gov.uk/canolfan-gymraeg-a-diwylliannol-hwb-cymraeg-yn-dychwelyd-unwaith-eto-yn-focus-wales/

8.4  Dydd Gŵyl Dewi 2023

 Mewn partneriaeth â Menter Iaith Fflint a Wrecsam, gwnaethom lwyddo i ddathlu Dydd Gŵyl Dewi 
gyda gorymdaith enfawr trwy ganol y Ddinas dan arweiniad Band Cambria a gyda pherfformiadau 
gan Andy Hickie, corau lleol, cantorion, bandiau a grwpiau dawns. Roedd y digwyddiad yn llwyddiant 
enfawr gyda channoedd mwy o blant a phreswylwyr yn cymryd rhan nag erioed. 

8.5  Dydd Miwsig Cymru

 Fe gynhalion ni ddeuddydd o gerddoriaeth Cymraeg a dwyieithog 
mewn partneriaeth gyda Llywodraeth Cymru, Focus Wales a Tŷ Pawb i 
ddathlu Dydd Miwsig Cymru. Roedd rhai o fandiau ac artistiaid gorau a 
newydd Cymru wedi cymryd rhan. Mae’r digwyddiad hwn nawr yn cael 
ei ystyried fel prif ddigwyddiad DMC yng Ngogledd Cymru, ac mae’n 
mynd o nerth i nerth bob blwyddyn.

8.6  Cymraeg yn y Gweithle – Ysgol Rhosnesni

 Mewn partneriaeth gyda Gyrfa Cymru, Cyngor Wrecsam a chyflogwyr mawr lleol, roedd y 
digwyddiad rhwydweithio cyflym yn gweld grwpiau o ddisgyblion blwyddyn 6 yn treulio sesiynau 
10 munud gyda phob cyflogwr, ac yn eu holi nhw ar fanylion megis eu gwaith bob dydd, faint o 
Gymraeg maent yn defnyddio yn ystod y diwrnod gwaith a’r math o sgiliau a chymwysterau sydd eu 
hangen i gyflawni eu rôl.

 Mae gan y disgyblion sy’n mynychu gyfle i siarad gyda staff o sefydliadau gan gynnwys:

 y Rhwydweithiau Ynni Scottish Power

 y Cymdeithas Adeiladu’r Principality

 y Bwrdd Iechyd Prifysgol Betsi Cadwaladr

 y Dŵr Cymru

 y DFS4 / Syniadau Mawr Cymru

 y Cyngor Bwrdeistref Sirol Wrecsam

 y Excell Supply

 y Coleg Cambria

 y Menter Iaith

 y Eglwys Bresbyteraidd Cymru

 Mae’r digwyddiadau hyn yn flynyddol bellach, ac yn gam pwysig tuag at greu gweithlu dwyieithog at 
y dyfodol. 

8.7  Gweithdy Cerddoriaeth Gymraeg – Ysgol Morgan Llwyd

 Yn y cyfnod cyn gŵyl gerddoriaeth Focus Wales ym mis Mai, trefnodd y Cyngor, mewn partneriaeth 
gyda Menter Iaith y Fflint a Wrecsam, a Focus Wales, gig iaith Gymraeg a gweithdy gerddoriaeth 
yn Ysgol Morgan Llwyd. Cafodd ei gynnal gan yr artist rap Cymraeg Eädyth Crawford (a oedd yn 
perfformio yn yr Ŵyl) gyda chefnogaeth band yr ysgol, gan roi cyfle iddynt berfformio gydag artist 
proffesiynol. Nod y gweithdy yw arddangos cerddoriaeth Gymraeg fodern, ac i godi ymwybyddiaeth 
o’r ffaith bod disgyblion yn gallu parhau i ddefnyddio eu Cymraeg tu allan i’r ystafell ddosbarth. 
Roedd y disgyblion a’r staff wedi mwynhau’r digwyddiad yn arw, ac mae cynlluniau i’w ailadrodd a’i 
ehangu i ysgolion uwchradd eraill yn Wrecsam ar gyfer 2023.

8.8  Ymweliadau Ysgol a Phrentisiaethau

 I ddilyn ymlaen o’r digwyddiad ‘Cymraeg yn y Gweithle’ a soniwyd amdano uchod, mae’n hollbwysig 
ein bod yn parhau i hyrwyddo manteision defnyddio Cymraeg ar gyfer cyfleoedd gyrfaol, yn ein 
hysgolion uwchradd cyfrwng Cymraeg yn benodol. 

 Ar 05/09/22, aeth swyddog y Gymraeg, ynghyd â chynrychiolwyr o AD, Gofal Cymdeithasol a 
Phrifysgol Glyndŵr i Ysgol Morgan Llwyd i siarad â’r chweched ddosbarth am gyfleoedd gyrfaol a 
phwysigrwydd parhau i ddefnyddio’r iaith ar ôl addysg. 

 Rhannwyd taflenni gwybodaeth yn ymwneud â’n cynllun prentisiaeth i’r myfyrwyr, a rhoddwyd 
cyflwyniadau gan bob cynrychiolydd yn amlygu’r cynnydd yn y sefydliadau sydd eisiau cyflogi 
siaradwyr Cymraeg. Roedd y myfyrwyr a’r staff yn yr ysgol wedi mwynhau’r digwyddiad peilot, a 
bydd yn cael ei gynnal yn flynyddol rŵan, mewn ymdrech ii gynyddu’r nifer o siaradwyr Cymraeg 
sy’n ymuno â’r Cyngor. 

 Mae’r adran AD wedi cytuno’n ddiweddar i gofrestru prentisiaid ar gyrsiau Cymraeg yng Ngholeg 
Cambria fel rhan o’u cynllun hyfforddi, a bydd hyn yn cael ei wneud yn flynyddol. 

8.9  Dyfeisiau Digidol Therapiwtig RITA. 

 Mae RITA yn ymyrraeth therapiwtig amgen. Datrysiad sgrin gyffwrdd sy’n cynnig therapi hel 
atgofion digidol ac yn adnodd gweddol newydd ym maes nyrsio a gofal iechyd. Nod RITA yw cynnig 
cefnogaeth i bobl hŷn, pobl â materion iechyd meddwl, anableddau dysgu ac anafiadau difrifol i’r 
ymennydd fel ffordd o ymgysylltu â nhw a lleddfu eu pryder / cynnwrf, unigedd, iselder, deliriwm ac 
ymddygiad anodd. Mae’r Swyddog Iaith Gymraeg wedi gweithio gyda’r datblygwyr, ‘My Improvement 
Network’ i greu rhyngwyneb cwbl ddwyieithog fel y gall cleifion sy’n siarad Cymraeg elwa o’r 
gwasanaeth yn eu dewis iaith. 

https://www.facebook.com/eadythofficial

Atodiad 1 

Monitro Sgiliau Iaith Gymraeg Gweithwyr 

Cyflwyniad

Mae gennym dri chategori yr ydym yn casglu data ar eu cyfer fel rhan o’n gwaith o fonitro sgiliau iaith 
Gymraeg ein staff: 

 1)  Gwrando/Siarad 

 2)  Darllen/Deall 

 3)  Ysgrifennu 

Ym mhob un o’r categorïau hyn, gofynnir i weithwyr asesu/cofnodi eu lefel eu hunain o allu yn y 
Gymraeg yn seiliedig ar y meini prawf canlynol: 

 Lefel 0 - Dim o gwbl/Mynediad 

 Lefel 1 - Ychydig/Sylfaen 

 Lefel 2 - Canolradd/Rhywfaint 

 Lefel 3 - Uwch/Cymedrol 

 Lefel 4 - Llawn Hyfedr 

 Lefel 5 - Llawn/Hyfedr (Technegol) 

Darperir y wybodaeth hon gan weithwyr yn ystod y cyfnod recriwtio, pan fydd gweithiwr yn diweddaru 
eu cofnod personol neu (mewn rhai adrannau) yn ystod adolygiad datblygiad personol. 

Mae’r data hwn yn seiliedig ar weithwyr y Cyngor (ac eithrio gweithwyr addysg mewn ysgolion) fel yr 
oeddent ar 31/03/2023.

GWEITHWYR Â SGILIAU IAITH GYMRAEG MEWN 1 CATEGORI NEU FWY - 2022/23

Graddfa
Nifer o 

Weithwyr
Lefel 1 + % Lefel 3 + %

G02 - G06 1721 173 10.1% 25 1.5%

G07 - G10 1017 218 21.4% 41 4.0%

G11 - G16 182 47 25.8% 16 8.8%

Athrawon Soulbury, Ieuenctid ac a 
gyflogir yn Ganolog

147 27 18.4% 4 2.7%

Gweithwyr â Chrefft 107 2 1.9% 0 0.0%

Prif Swyddogion / Gweithrediaeth 8 2 25.0% 0 0.0%

Cyfanswm 3,182 469 14.7% 86 2.7%

Adran
Nifer o 

Weithwyr
Lefel 1 + % Lefel 3 + %

Gwasanaethau’r Prif Weithredwr 91 27 29.7% 6 6.6%

Addysg a’r Gwasanaeth Ymyrraeth 
Gynnar

338 69 20.4% 12 3.6%

Gwasanaethau Amgylchedd a 
Thechnegol

454 24 5.3% 4 0.9%

Cyllid 173 42 24.3% 6 3.5%

Llywodraethu a Gwasanaethau i 
Gwsmeriaid

94 28 29.8% 8 8.5%

Tai 1028 116 11.3% 19 1.8%

Economi a Chynllunio 213 45 21.1% 11 5.2%

Gwasanaethau Gofal Cymdeithasol 791 118 14.9% 20 2.5%

Cyfanswm 3,182 469 14.7% 86 2.7%

